Таңғы және кешкі зікірлер
Аса Мейірімді, ерекше Рахымды Аллаһтың атымен!
Әлемдердің Раббысы – Аллаһқа мақтау-мадақтар, Па
йғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын!
Содан кейін:
Көптеген хадистерде азанда және кеште айтуға тиісті зікірлер көрсетіліп берілген. Алайда ғұламалар арасында кешкі (маса) және күндізгі (сабах) зікірлердің уақытысы қашан басталатыны мен аяқталатыны жөнінде келіспеушілік бар.
Ғалымдар арасында таңғы зікірлер таңның атысынан, яғни таңғы намаздың уақытысынан бастап, күн көтерілісімен бітеді деп есептегендері бар. Басқа кейбіреулер таңғы зікірлер дұха намазының уақытысына дейін созылатынын айтқан, ал бұл күн шыққаннан кейін 30 минут аралығы, бірақ осы зікірлердің ең жақсы уақытысы – бұл күн шыққанға дейінгі уақыт. Кешкі зікірлерге келер болсақ, бір ғалымдар олардың уақытысы аср намазынан басталып, күн батқанға дейін созылады деп есептеген. Кейбірі ол зікірлердің уақытысы күн батысымен түннің үшінші бөлігіне дейін созылады деп есептеді.
Бірақ ғалымдардың көбісі осы мәселеге қатысты барлық пікірлерді біріктіру арқылы таңғы зікірлердің уақытысы күннің шыға бастауынан бастап, толығымен көтеріліп шыққанға дейін созылатыны келіп шығатынын айтқан. Ал егер адам зікірдің уақытысын жіберіп алса, оны дұха намазының аяқталуына дейін айтуында тұрған проблема жоқ, ал бұл түскі (зухр) намазына біраз уақыт қалғанға дейін. 
Сондай-ақ кешкі зікірлердің ең жақсы уақытысы – асрдан бастап, күннің батысына дейін, бірақтан бұл уақыт өтіп кетсе, онда бұл зікірлерді түннің үшінші бөлігіне дейін де айтуда тұрған ештеңе жоқ!
Бұл имам әс-Саффарани, әл-Ләжна ғалымдарының, шейх Ибн Усайминнің, Абдуллаһ әл-Ғунайманның, Ибн Жибриннің, Абдул-Азиз әр-Ражихидің және шейх әл-Мунажидтің пәтуаларынан алынған. Қз.: «Фатауа әл-Ләжна әд-дәима» 24/178, «Фатауа әр-Ражихи» 1/128, «Фатауа Ибн Жибрин» № 12976, «Адабу зикр», «Суаль уә жауаб» № 22765, 60420, 105396.
Шейх Ибн әл-Қайим былай деді: “Аллаһ Тағала былай дейді: «Раббыңды күн шығудан бұрын әрі батудан бұрын мақтай дәріпте» («Қаф» сүресі, 50: 39). Бұл хадистерде келген мына сөздердің түсіндірмесі: «Кім таң азанда және кешкісін осылай-осылай десе...» Мұның мағынасы: «Күн шығудан және батудан алдын». Бұл - таң мен күннің шығуыарасы және аср  мен күннің батуының арасы. Сондай-ақ Аллаһ былай дейді: «Ертелі (ибкар) - кеш (‘аший) ... Раббыңды дәріптеп, мақта» («Ғафир» сүресі, 40: 55). Ибкар – бұл күннің басы, ал аший – бұл күннің соңы. Бұл зікірлердің уақытысы таң атқаннан кейін және асрдан соң”. Қз.: “әл-Уәбил әс-сайб” 200.
Алайда қандай да бір басқа зікірді түнде (әл-ләйл) оқу туралы айтылған хадистер, мысалыға, аятул-Курсиді немесе әл-Бақара сүресінің соңғы екі аятын оқу т.б., онда бұл аталмыш уақытқа жатпайды. Араб тілінде түн мезгілі күннің батысынан (мағриб) басталады да, күн шыққанға дейін созылады.
Шейх Ибн Усаймин былай деп айтатын: “Кеш (маса) ‘аср намазынан бастап, ‘иша намазына дейін созылатын үлкен уақытты қамтиды. Бұл уақыттың барлығы масса (кеш) деп аталады. Әрі адам зікірді осы уақыттың басында айтты ма, немесе соңында ма – айырмашылығы жоқ. Бірақ бұл түнде әлденені айту туралы келген нұсқауға қатысты емес, мысалы мына хадиске: «Кім түнде аят әл-Курсиді оқыған болса...». Түнмен қатысты нәрсені түнде айту керек, ал күндізбен қатыстыны күндіз айту қажет! Ал өтіп кеткен зікірлерді өтеуге келер болсақ, мысалы, егер адам оларды ұмытқан болса, мен ол адам осы үшін сый-сауапқа бөленер деп үміттенемін”. Қз.: “Мәжаллә әд-да’уа” № 1741.
Және соңында әлемдердің Раббысы – Аллаһқа мақтаулар болсын!
«Саляф – Форум»
